ՀԻՄՆԱՎՈՐՈՒՄ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ՈՒ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.
	Անհրաժեշտությունը

	
	Կառավարության որոշման ընդունումն անհրաժեշտ է COVID-19-ով պայմանավորված` «Հայավտոկայարան» փակ բաժնետիրական ընկերության (այսուհետ` ՓԲԸ) կողմից նախորդ ամիսներին կրած վնասների մարման նպատակով ՓԲԸ-ին գումար հատկացնելու համար:


	2.
	Ընթացիկ վիճակը և խնդիրները
Կորոնավիրուսի վարակի դեպքերով (Covid-19) պայմանավորված, արտակարգ իրավիճակի պայմաններում, ՓԲԸ-ի հետ պայմանագրեր կնքած կանոնավոր ուղևորափոխադրումներ իրականացնող կազմակերպությունները ներկայացրել են իրենց կողմից սպասարկվող երթուղիները ժամանակավորապես դադարեցնելու մասին գրություն:

Համաձայն, որի Ընկերությունն ունի դատարանի վճռով վերականգնված աշխատակցի պարապուրդի վճարման ենթակա գումար 4,226.5 հազար դրամի չափով: 2017 թվականից ազատված աշխատակցին չվճարված 526.0 հազար դրամի չափով վերջնահաշվարկ (առկա է գրավոր պահանջ), ինչպես նաև 2021 թվականի հունվարից ազատված աշխատակից, ում ևս չի վճարվել վերջնահաշվարկ 593.9 հազար դրամի չափով, նաև չվճարված աշխատավարձ մարտ ամսվա վերահաշվարկի արդյունքում` 26.5 հազար դրամի չափով: 

Այս պահի դրությամբ աշխատակիցների նկատմամբ կա 2021 թվականի ապրիլ ամսվա համար հաշվարկված աշխատավարձի և աշխատավարձի հետ կապված հարկերի վճարման պարտավորություն՝ 15,290.5 հազար դրամի չափով։ Մայիս ամսվա համար կառաջանա մոտավորապես 14,890.0 հազար դրամի աշխատավարձ:

Հետևաբար «Հայավտոկայարան» ՓԲԸ-ի աշխատավարձի պարտավորությունը մայիս ամիսը ներառյալ կկազմի 35,550.0 հազար դրամ։

Ստեղծված իրավիճակից դուրս գալու համար խնդրում ենք Ձեզ, օժանդակել Ընկերությանը 42,660.0 հազար դրամ (ներառյալ օրենսդրությամբ սահմանված հարկերը) տրամադրելու հարցում։

Ելնելով վերոգրյալից և հիմք ընդունելով, որ ՓԲԸ-ի 100% բաժնետեր է հանդիսանում պետությունը, ուստի առաջարկում ենք ՀՀ 2021 թվականի պետական բյուջեով Տարածքային կառավարաման և ենթակառուցվածքների նախարարության գծով հաստատված 1001 ծրագրի «11001 Տարածքային կառավարման և ենթակառուցվածքների քաղաքականության մշակում և ծառայությունների մատուցում» միջոցառման առաջին կիսամյակի գումարներից 42,660.0 հազար դրամն ուղղել 1049 ծրագրի «12001 COVID-19-ով պայմանավորված տրանսպորտային ընկերություններին ֆինանսական աջակցություն» միջոցառմանը` ՓԲԸ-ում ստեղծված ծայրահեղ ծանր ֆինանսական վիճակին աջակցելու նպատակով: 
1001 ծրագրի «11001 Տարածքային կառավարման և ենթակառուցվածքների քաղաքականության մշակում և ծառայությունների մատուցում» միջոցառման գծով տնտեսումներն առաջացել են նախարարության թափուր հաստիքներով: 

	
	

	3.
	Տվյալ բնագավառում իրականացվող քաղաքականությունը

	
	  Նախագիծը չի նա​խա​տեսում տվյալ բնագավառում իրականացվող գործող քաղաքականության փոփոխութ​յուն:



	4.
	Նախագծի մշակման գործընթացում ներգրավված ինստիտուտները և անձինք

	
	Նա​​խագիծը մշակվել է Տարածքային կառավարման և ենթակառուցվածքների նախարարության կողմից:


	5.
	Ակնկալվող արդյունք

	
	Նախագծի ընդունմամբ պայմանավորված ակնկալվող արդ​յունքը` «Հայավտոկայարան» ՓԲԸ-ի գործունեության բնականոն ընթացքի ապահովվում: 



	6.
	Այլ տեղեկություններ   (եթե այդպիսիք առկա են)


Այլ տեղեկություններ չկան:
7. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 

Նախագծի ընդունումը ՀՀ 2021 թվականի պետական բյուջեի տարեկան եկամուտների և ծախսերի փոփոխությունների չի հանգեցնում, ինչպես նաև լրացուցիչ ֆինանսական միջոցների անհրաժեշտություն չի առաջացնում:
